
REMESIMAN

Komite egzekitif « Initiative pour le Dévloppement Durable d’"Haiti » vle eksprime
rekonesans li anve tout moun oubyen oganizasyon ki te ede 1 mete kanpe pwogram
Jaden Lekol li a. L ap remesye yon fason espesyal :
¢ June LEVINSOHN, fondate Ayiti Konsevet, ki pa janm sispan
ankouraje chak manm nan ekip la pou kontinye travay ;
e Sr Reine GODBOUT, NDSC ;
e Maguy NOEL.

Li vle eksprime gratitid anve 0ganizasyon sa yo : Sonje Ayiti, Ayiti Konsevet

L ap pwofite remesye tou direkte lekol yo, pwofese yo, elev yo ki te patisipe,
kolabore ak li pandan premye ane sa pou fe pwogram nan reyisit

Komite egzekitif la ap di mesi a tout manm IDDH ki te bay konsey yo, lide yo,
konesans yo pou rive reyalize Gid Jaden Lekol sa a.

Komite Egzekitif IDDH :
Renel BRUNO, Dolnail PIERRE, Juslain Pierre ETIENNE, Rose Carmelle
ANGRAND, Frantz ROZEFORT.

PWEMYE KOZE

Depi nan tan lakoloni jouk rive jounen jodi a, agrikilti toujou reprezante
prensipal aktivite ki rapote plis lajan nan peyi a e plis moun fe 1. Men, depi plizye
lane nou we aktivite sa a ap degringole paske manke ankadreman pandan genyen
plis moun k’ap fet ki genyen bouch pou manje.

Nan IDDH nou panse aktivite sa a pap kapab pran elan si nou pa makonen 1
ak bon jan fomasyon ki dwe komanse depi nan klas pwime jouk rive nan klas
inivesite. Se pou mete bon jan baz pou devlopman aktivite sa a IDDH mete kanpe
yon pwogram jaden eskole nan plizye lekol pou aprann timoun nan klas prime
konnen enpotans agrikilti nan peyi a epi patisipe an menm tan nan gwo batay sa a
pou fe gen plis manje pandan n’ap pwoteje anviwonman an.



CHAPIT I

YON TI1 PALE SOU AGRIKILITI

KISA AGRIKILTI VLE DI ?

Agrikilti se tout travay nou fe pou n pwodwi plant ak bet ki itil pou moun.

KI KOTE MO AGRIKILTI A SOTI ?

Agrikilti a soti nan mo agri ki vle di chan oubyen jaden epi kilti ki vle di plante pou
rekolte.

KI KOTE YO TE PREMYE PRATIKE AGRIKILTI?

Agrikilti te pratike pou premye fwa nan no peyi yo rele Lasiri.

KONBYEN BRANCH KI GENYEN NAN AGRIKILTI ?

Agrikilti genyen ladan li 2 branch: kilti ak elvaj.

KISA KILTI VLEDI ?

Kilti se tout travay nou fe nan te pou moun kapab twouve manje.

KOUMAN YO RELE MOUN K’AP PRATIKE KILTI ?

Moun k’ap fe kilti rele : 1.- kiltivate
: 2.- agrikilte
:3.- jadinye

KISA ELVA]J VLE DI ?

Elvaj se tout aktivite moun ap fe pou pwodwi bet ki itil pou moun.

KI KALITE PWODWI NOU KAPAB TWOUVE LE NOU FE ELVA] ?

Nou twouve let, vyann, ze, kwi, kon, lenn, po,...



KOMAN YO RELE MOUN K’AP FE ELVA]J ?

An jeneral, moun k’ap fe elvaj rele elve. Men yo rele li swa :
e Apikilte moun k’ap fe elvaj abey.
e Pisikilté moun ki fe elvaj pwason.
e Avikilte moun ki fe elvaj zwazo, volay.

KI OBJEKTIF MOUN K’AP FE AGRIKILTI ?

Objektif moun kap fe agrikilti se fe plis lajan ak manje pou okipe fanmiy li, epi
peémet peyi a gen plis manje tou.

MEN KEK FAKTE KI PEMET NOU FE AGRIKILTI

1. Moun

2. Te

3. Lajan (Materyel ak zouti, semans,...)
4. Dlo

KI WOL TE A POU AGRIKILTI ?

Se pou sipote plant yo, sa vle di pémet plant lan kanpe, se li menm tou ki gad manje
plant lan.

KI WOL MOUN NAN AGRIKILTI ?

Se travay pou te a bay plis manje ak 1ot pwodui ki itil. Moun se mote pou soutni
sistem agrikiliti a.

KI WOL LAJAN NAN AGRIKILTI ?

Se pou fasilite nou achte tout sa nou bezwen pou fe agrikilti, egzanp: achte te, zouti,
semans, angre, ensektisid, ...



CHAPIT I

ETID YON PLANT

KI DIFERANT PATI N'AP TWOUVE NAN YON PLANT?
e Rasin
o Tij
o Fey
o Fle
o Fwi

RASIN

KI KOTE NOU JWENN RASIN NAN PLANT LAN ?

An jeneral nou twouve rasin yo anba te.
Men gen kek plant ki konn pouse kek rasin anle,
pa egzanp kann.

KI WOL RASIN YO?

Se rasin yo ki pemet plant la kanpe nan te a epi se li ki sevi kom bouch plant la, sa
vle di se grasa rasin yo plant la pran nan te a tout sa li bezwen pou | viv nomalman.

TIJ

KISATITLAYE?

Se pati anle plant lan sa vle di ki twouve 1 anwo te a, se li menm ki swiv rasin yo.

KI WOL TIJ LA?

Se tij la ki kenbe branch plant la.



KOUMAN YO RELE PATI KI SEPARE RASIN NAN AVEK TIJ LA?

Pati ki separe rasin nan avek tij la rele « kolét »

Sonje: Espas ki genyen ant 2 ne rele « antrene » oubyen « merital. »

FEY
Se pati vet plant la.

KISA KI FE FEY YO GEN KOULE VET LA ?

Se klowofil la ki fe fey yo gen koule vet la.

KI WOL FEY YO ?

Se pran gaz kabonik epi jete oksijen nan le a pou sa kap viv respire.

KI DIFERANT PATIN AP JWENN NAN YON FEY ?

Gen :se pati fey la ki kole sou tij la
Ne :se patinan tij la kote fey la vin kole,
Petyo0l: se pati long nan fey la. Se ke fey la.
Lenb : se pati plat fey la, li genyen yon
fas enferye epi yon fas siperye.

FLE

KISA YON FLE YE ?

Fle se ogan repwodikte plant lan, sa vle di
se li ki pemet plant lan donnen.

KONBYEN PATI KI PWOTEJE YON FLE ?

Gen 2 pati ki pwoteje fle a se : kalis ak kowol.




KIJAN YO RELE OGAN KI FE FLE YO?

Ogan mal ak 0gan femel,
Ogan mal la rele: « Andwose »,
Ogan femel la rele: « Jinese ou pistil »

FWI

Fwi se donnen plant la. Pa egzanp : mang, tomat, mayi, berejen, zoran...




CHAPIT Il

KILTI LEGIM

Genyen diferan tip kilti. Nou pale de kilti vivriye le n’ap pwodwi mayi, joumou,
patat elatriye. Nou pale de kilti mareche, kilti legim, otikilti oubyen oleyikilti le n’ap
pwodwi legim. Nou pale de florikiliti le n ap pwodwi fle pou dekorasyon.

Gen plizye kalite legim. Nou jwenn:
e Legim fey tankou chou, zepina, leti.
e Legim rasin tankou kawot, betrav.
e Legim fwi tankou tomat, berejen, gonbo.

ZOUTI YO

KI ZOUTI NOU BEZWEN LE NOU PRAL FE YON JADEN LEGIM ?

Wou : nou itilize wou le noupa genyen gwo
machin pou fe labouraj, nou itilize 1 tou pou fe bit, saklaj, . .

Manchét  :nouitilize 1 1é nou bezwen
debranche pye bwa ki bay twop lonbray,
branch nwizib . Nou kapab itilize 1 tou
pou fe binaj, retire move zeb.

Bech : nou itilize bech pou vire te, pou
fouye kanal pou dlo koule, nou kapab itilize
1 tou le n"ap fé platbann.

Rato : rato sevi pou fe te a vini pi fen, pou mete

platbann yo a nivo, nou kapab itilize 1 tou pou rasanble
tout res debri ki nan te a.

Pikwa : se yonn nan zouti nou itilize anpil

RATO

le nap fe platbann pou fouye twou, tchake te
(vire te), fouye kanal.




Awozwa  :seyon zouti ki tré itil nan jaden legim.
Nou itilize 1 pou bay plant yo dlo.

Sonje: san dlo nou pa kapab pwodui legim,
paske plant sa yo tre sansib pou dlo.

Fouch : li pemet nou prepare planch (platbann)
fasilman avek mwens fatig nou itilize 1 pou tchake te.
Leé n’ap itilize bech oubyen fouch, fok nou mete bot oubyen
yon soulye solid pou fasilite travay la. Nou dwe beche te
ale I mouye.
Ponp aspésyon : yo rele | an bon franse pilverizate.
Yo itilize I sitou pou flite plant yo kont vemin tankou
pichon, pinéz, chenyi, ...

Pel : nou itilize I pou vire konpos, retire te nan kanal.
Deplantwa :nouitilize 1 pou retire plantil yo nan te.

Plantwa : nou sevi ak li pou repike plantil yo.

N’ap sevi ak lot bagay tankou : fisel, met, piket, sekate, bouret.

KISA YON MOVE ZEB YE?

Yon move zeb se tout bagay ki leve sou te a san yo pat plante, men ki pa ki pa sevi
anyen pou agrikilte a.

PREPARASYON OU DWE FE POU YON JADEN LEGIM ?

1. Chwazi yon bon pozisyon : ki pwe dlo, ki pa gen woch, ki gen bon te gra, ki
pa kenbe dlo ;

2. Klotire jaden an pou plis sekirite ;

3. Debwanche tout pyebwa yo, paske plant yo bezwen soley pou yo byen
devlope ;

4. Saklaj: se retiré tout mové zeb ki genyen nan te a avek yon wou ;

5. Si posib nou dwe laboure te a setadi vire te a pou rasin yo kapab devlope
pi byen e depi rasin yo byen devlope, plant yo ap bay pi bel rekot ;

6. Prepare biyon oubyen platbann.



PREPARASYON BIYON AK PLATBANN

KOUMAN NOU PREPARE YON BIYON ?

Depi te a fin laboure oubyen tchake, sou yon liy w’ap kanpe yon bo e avek yon wou
w’ap rale te mete sou lot bo. Apre w’ap janbe 1ot bo a pou ou fé menm operasyon an.

KOUMAN YO RELE ESPAS KI GENYEN ANT 2 BIYON ?
Espas ki genyen ant 2 biyon rele SITYON.

KISA YON SIYON YE ?

Se yon ti kanal; se ladan I nou dwe mache
pou n fé netwayaj, fé aspesyon; se ladan 1
tou dlo pase le n’ap wouze.

KISA YON PLATBANN YE ?

Se yon kabann nou prepare le n’ap pwodui legim.

KOUMAN YO PREPARE YON PLATBANN?

1. Te a dwe laboure oubyen tchake
avek yon derapin oubyen yon bech plat;

2. Nap fe piktaj, longe platbann nan pa dwe
depase 10 met e laje a pa dwe depase 1 met 20;

3. Delimite toutotou platbann nan avek yon ti
kanal ( laje 30-40 santimet) ;

4. Le nou fini leve platbann nan
n’ap fe | plat tankou do tab apre
n’ap kouvri l avek pay e n’ap wouze 1
chak jou pandan 2 semeén avan nou
simen sou li.

Sonje : Nou pa dwe mache sou platbann yo.




PEPINYE

KISA YON PEPINYE YE ?

Yon pepinye se yon espas ki amenaje pou pwodui ti plant

KI KOTE NOU DWE FE YON PEPINYE ?

1. yon kote ki byen pwoteje kont van, gwo soley ak zannimo ;
2. yon kote ki pa two Iwen kay nou pou bay yo swen pi fasil ;
3. fok genyen dlo nan jaden an oubyen a kote jaden an.

KI DIFERANS KI GENYEN ANT YON JEMWA AK YON PEPINYE ?

Yon jemwa se yon kote nou simen grenn oubyen bouti jis pou yo leve oubyen pouse
boujon nan bon kondisyon, le yo fin leve, nou kapab, transplante yo nan pepinye
jiskake yo pre pou repikaj.

Nan yon pepinye, plantil yo oubyen bouti yo ap devlope jiskake yo gen gwose ki
pemet yo repike san pwoblem.

SEMI

Se teknik nou itilize pou nou miltipliye plant ki gen grenn yo.
Genyen 2 tip semi : Direk ak Endirek

Semi direk : Se le nou mete grenn sa a nan twou e nan menm twou sa a li grandi e
donnen. Sa vle di li pa pase nan pepinye oubyen nan jemwa.

Semi endirek : Se le nou simen grenn lan nan pepinye enpi lé 1 komanse devlope n al
transplante li nan jaden an.

POU KISA NOU FE SEMI DIREK ?

Se paske genyen yon seri plant si n al rache yo pou transplante, rasin yo pral
andomaje e le sa a si ou repike I menm si li rive pran, li pap bay bon rekot.

Egzanp: semans vivriye yo ak legim tankou kawot, betrav, joumou, gonbo, melon,
kokonm...

POUKISA NOU FE SEMI ENDIREK ?

Se paske genyen plant le yo jen ki pa kapab sipote gwo soley. Kom plant sa yo
ekzijan pou dlo, li pi fasil pou ou wouze yo nan pepinye.

KIJAN POU NOU FE YON PEPINYE LEGIM ?

D)
2)

3)
4)

5)
6)
7)

8)
9)

Chwazi yon kote ki pa Iwen ki pre dlo, ki plat ki pa gen anpil woch.

Bare toutotou pepinye a pou anpeche poul, bourik, chwal, bef, kochon pa
antre ladan 1;

Pike te a, kraze gwo boul yo epi fé platbann nan;

Mete konpos sou platbann nan epi beche platbann nan pou melanje te a avek
konpos la;

Fe yon ti tonel sou platbann nan (ote 1,5 met) pou pwoteje plantil yo kont
gwo lapli ak gwo soley;

Fe yon seri ti rigol chak 10 ou 20 santimet nan sans laje platbann nan epi
simen grenn yo apre sa kouvri yo ak yon ti te fen, grenn yo pa dwe simen two
dri ni two fon;

N’ap kouvri platbann nan ak pay;

N’ap wouze maten ak apremidi;

N’ap retire pay sou platbann nan le grenn yo jemen epi komanse leve;

10) N"ap retire pay sou tonel la ofi a mezi ke ti plantil yo ap devlope;
11) N’ap feé ti netwayaj epi fe binaj ak bitaj chak semenn jiskaske plantil yo paret

pou repikaj.

REPIKA]

Tout legim pa pran menm kantite tan nan pepinye epi le ti plant lan komanse
devlope fok nou transplante 1 paske pepinye a pa genyen ase espas ak manje pou yo
devlope.

Nou pale de repikaj se lé nou retire ti plant lan nan pepinye a pou n’al mete 1 nan

platbann an.

Sonje : Toutan ti plant lan pi jen, li pran pi fasil le nou transplante 1.

PREKOSYON NOU DWE PRAN LE N’AP FE REPIKA]J ?

e Platbann yo dwe byen wouze;

e Plantil yo dwe retire ak yon manchet oubyen ak yon transplantwa
oswa yon deplantwa;

e N’ap fe yon twou nan te a oubyen sou platbann lan epi n’ap mete
plantil la nan twou a (ra kolet) san rasin yo pa tode;

e Fe yon ti danmen te a toutotou kolet plantil la ;

11



e Bay plantil la yon ti dlo tou swit pou twou a kenbe freche;
e Nou dwe plante tou swit apre nou fin rache plantil yo, e li pi bon si ou
fé opersyon sa a nan apre midi.

JADEN TOMAT

Orijin : Amerik di Sid
Fanmiy : Solanaceae
Non syantifik : Solanum lycopersicum

ENPOTANS TOMAT :

Moun Kk’ap fe manje itilize tomat anpil nan soup, sos, legim, epi kom salad. Gen
moun ki fe ji ak Ii.

KISA NOU JWENN NAN TOMAT ?

Nou jwenn nan tomat vitamin A ak C, epi mineral yo tankou fe, kalsyom.

KI ENPOTANS VITAMIN SA YO POU MOUN ?

Vitamin A bon pou je, li anpeche w aveg fasil ; li fe timoun byen grandi.
Vitamin C ranfose bwonch ou lé w gen rim ak tous.

KALITE TOMAT KI GENYEN ?
Genyen plizye kalite tomat men n’ap site 2 selman :
> Yon gwo tomat ki won, ki gen bon gou |
epi ki pa si yo rele tomat salad.
> Yon ti tomat ki gen gou si, li kapab tou
won oubyen long nou rele 1 ti joslin.

Tomat salad Ti joslin

KIJAN NOU SIMEN TOMAT?

Sou platbann nan n’ap feé yon seri ti siyon chak 20 santimet epi n’ap simen grenn yo
pa two dri, pa two fon epi kouvri yo ak te fen.

KONBYEN JOU TOMAT PRAN NAN PEPINYE ?

Tomat kapab pase 20 a 30 jou nan pepinye, imedyatman apre fok nou transplante 1.
Nou dwe bay chak pye tomat yo yon distans 50 santimet konsa.

KI KALITE TE TOMAT RENMEN ?

Tomat renmen te ki genyen anpil fimye.

NAN KI PERYOD NOU DWE PLANTE TOMAT ?

Tomat pa renmen gwo chale, li pi bon pou nou plante nan mwa oktob, novanm,
desanm, janvye.

KI SWEN NOU DWE BAY NAN JADEN TOMAT YO ?

e N’ap sekle regilyeman pou lite kont move zéb

e N’ap fé binaj kise tchake te apou dlo rantre ladan |.

e Tomat dwe wouze chak jou ak awozwa men si genyen irigasyon li kapab wouze
chak 8 jou.

e Wouze nan pye tomat yo, pa kite dlo chita sou fey ak fwi yo ki kapab fé yo vin
nwa epi tonbe avan lé.

e N’ap fé bitaj (sa vle di bay pye tomat yo t&) sa ap pémét rasin yo devlope pi byen.

e Fok nou bay tomat yo fouch (tite) pou fwi yo pa touche te.

KI LOT PWOBLEM NOU KAPAB JWENN NAN JADEN TOMAT ?

e Se pouriti kolet, pou tet sa pa kite dlo chita nan pye plant la.
e Se cheni, pinez, ti ve, ak mouch blanch ; pou tet sa yo, nou dwe flite plant lan
chak le nou we ensek nwizib sa yo paret.

Sonje: Pa plante tomat ansanm ak berejen, piman oswa tomat, oubyen nan yon te
ou fenk rekolte kilti sa yo.

KI KANTITE TAN TOMAT PRAN POU MI ?

Yon jaden tomat dire 5 mwa apepre epi rekot la dire 2-3 mwa, selon varyete a.

JADEN PIMAN

L

Fanmiy : Solanaceae
Non syantifik :Capsicum annum

KI ENPOTANS PIMAN ?

Piman rich ak vitamin A, li genyen anpil fib ki bon pou netwaye entesten (trip).

KI KALITE PIMAN KI GENYEN ?

Genyen plizye kalite piman, men genyen 2 ki pi enpotan ki bay plis kob.
1) Piman dou yo itilize anpil nan salad.
2) Piman bouk ki se yon piman pike moun itilize pou bay manje gou, yo itilize 1
tou nan vineg ak pikliz.

KOUMAN YO SIMEN PIMAN?

Sou yon platbann n’ap fe siyon (20 santimet de distans), n’ap simen grenn yo epi
kouvri yo ak te fen.

KI KANTITE TAN YON PEPINYE PIMAN DWE PRAN ?

Depi piman an genyen 45 jou li bon pou repike. Le sa n’ap bay yo demi soley, demi
lonbray epi yon semen avan nou transplante nou dwe bay yo soley net.

KI DISTANS ANT PYE PIMAN YO LE N’AP FE REPIKA]J ?

Se 40 a 50 santimet.
Sonje : N'ap kite kolet ti plant yo yon ti kras anwo te.

LOT SWEN NOU DWE BAY JADEN PIMAN.

e Saklaj

e Awozaj, te a dwe toujou mouye
e Bingj

e Bitaj

15



KI PWOBLEM NOU KAPAB RANKONTRE NAN JADEN PIMAN.

1.

Se pouriti ki atake kolet plant la.

2. Se cheni ki konn lakoz fwi yo pouri epi tonbe.

3. Se pichon

KI DIRE YON JADEN PIMAN ?

Yon jaden piman dire 6 a 8 mwa, depi nan twa mwa rekot la komanse

Nou pa dwe plante piman dou ak piman pike nan yon menm moso te. Sa
kapab fe piman pike a tounen.

Nou kapab plante piman pike tout lane tandiske piman dou dwe plante ant
mwa oktob epi mwa mas.

Nou pa dwe plante piman kot a kot ak berejen oubyen tomat ni nan yon jaden
ki te gen kilti sa yo deja.

JADEN CHOU

w

Fanmiy: Cruciferaceae
Non syantifik: Brassica Oleacera

ENPOTANS CHOU.

Chou rich ak vitamin C, li bon pou entesten (trip), li fasilite dijesyon.

SEMI CHOU.

Nou dwe simen chou nan siyon sou platbann epi kouvri I ak pay 4-5 jou pou lapli
pa kale ti grenn yo. Fe yon ti tonel pou gwo lapli pa sakaje plantil yo. N ap dekouvri
tonel la lé maten pou soléy antre epi kouvri I le swa pou lapli.

REPIKAJ CHOU.

Repikaj chou kapab fet depi ti plant la genyen 22 jou.
e Distans pou nou transplante chou 30 a 40 santimet
e Len’ap fe repikaj nou dwe chwazi pye ki pa malad, epi ke yo pa koupe.

SWEN NOU DWE BAY JADEN CHOU NOU ?

e Saklaj ak binaj pou jaden an toujou pwop.
e Arozaj, chou renmen dlo anpil sitou nan moman 1 ap ponmen.
e Chou renmen te ki genyen anpil fimye.

PWOBLEM NAN JADEN CHOU

Pi gwo pwoblem se cheni yo rele pouleta ki atake ke chou yo, lé sa a chou a pa kapab
ponmen nou kapab rezoud pwoblem sa a ak pwodui natirel tankou nim, zonyon,
piman; oubyen ak pwodui chimik tankou diazinon.

Sonje : Pa plante chou yon kote ki te genyen chou deja. Pichon konn bay
anpil pwoblem tou nan jaden chou.

KONBYEN TAN CHOU PRAN POU BON ?

2 mwa a 3 mwa edmi apre repikaj. Sonje rekot la kapab dire 15 a 20 jou konsa.

PREKOSYON

e Semans chou dwe plante bone.
e Chou pa renmen chale epi cheni atake chou piplis nan moman chale.

JADEN ZONYON

K u il
: 4

Orijin : Azi
Fanmiy : Alliaceae
Non syantifik : Allium cepa

KI ENPOTANS ZONYON ?

Zonyon se legim moun k’ap fe manje renmen anpil. Li itilize nan salad, nan kwit
manje, etc. Li pa tolere ni chale ni anpil imidite.

NAN KI MWA NOU KAPAB PLANTE ZONYON ?

Nou kapab plante zonyon nan mwa septanm oubyen oktob, men li ka reyisi tou nan
lot sezon tou.

APRE KONBYEN TAN NOU KAPAB REPIKE ZONYON AN ?

50 jou apre nou te fin simen grenn zonyon yo, plantil yo pare pou repike epi chak ti
plant yo dwe genyen 15 santimet distans.

KI KALITE SWEN NOU DWE BAY JADEN ZONYON NOU ?
- Saklaj regilyeman.
- Binaj li pa dwe fon.
- Awozaj; men fok nou evite mouye te a twop pou evite pouriti. Epi depi
donnen nan fin fome epi kek fey komanse kouche zorey yo nou dwe
kanpe awozaj la.

PI GWO PWOBLEM JADEN ZONYON ?

- Raje devlope anpil paske zonyon pa genyen fey laj poun kouvri te a.
- Pouriti ki atake donnen zonyon an. Pou evite pwoblem sa a: byen
chwazi dat n’ap plante zonyon, kontwole awozaj la.

- Cheni ak trips (yon ti ensek), nou kapab konbat yo ak pwodui natirel
tankou nim, piman, grenn kachiman, oubyen pwodui chimik tankou
dyazinon.

LOT ENFOMASYON

e Dire plantasyon zonyon: 5 mwa.

e Nap kite fey zonyon yo fin sech avan nou rekolte yo pou
konseve.

e Konseve zonyon anba yon tonel ki pemet le sikile, epi ki kouvri.
Fe paket ki pa two gwo epi pann yo. Sonje retire tout zonyon ki
pouri.

e Toutotan zonyon an gen koule fonse, se toutotan yo konseve pi
byen epi lontan.

CHAPIT IV

FABRIKASYON KONPOS

MATYE OGANIK
Matye oganik se tout sa nou prepare ak deche plant ak zannimo.

Pou plan yo kapab byen devlope, li dwe twouve eleman sa yonan te a:

e Azot ki reprezante pa N

e Fosfo ki reprezante pa P

e Potasyom ki reprezante pa K

e Ak Iot eleman li bezwen nan yon ti kantite tou piti, tankou fe, kalsyom, zen,....
Le eleman sa yo pa ase nan te a, nou dwe mete konpos oubyen angre chimik.

KOUMAN YO PREPARE KONPOS ?
e N’ap pike te kote nou pral fée konpos la nan yon
pwofonde 30 a 60 santimet jis pou fasilite
yon bon drenaj e mete mikrob an kontak
avek konpos la.
e N’ap ranje bwa mayi sou li.
e N’ap mete yon kouch pay sech n ap koupe
ti moso pa ti moso; (ote kouch la 5 santimet)
e Apre n’ap mete yon ti kouch te nwa.
e N’ap ajoute yon kouch fey vet, poupou
bet melanje ak deche ki soti nan kwizin men 1 pa dwe genyen ni vyann ni res
salad ki genyen lwil epi yon kouch te (1 santimet) + sann ou lacho, n’ap ajoute
kouch yo yonn apwe 1ot jis kaske nou rive nan oté nou bezwen an.

Sonje: chak fwa ou ap ajoute yon lot kouch sonje wouze 1 lejeman san 1 pa
mouye twop. Pil konpos la pa dwe ni twd mouye ni two sek. N“ap wouze pil konpos
la e nou jije li nesese.

KISA POU N PA METE NAN YON PIL KONPOS

Poupou chen ak chat, woch, boutey,
papye, plastik, moso fe, twal, kawoutchou,
epi tout 1ot bagay ki pa ka dekonponze.




PERYOD POU FE KONPOS

Meye moman pou nou prepare konpos se nan prentan oubyen oton paske n pa
bezwen yon peryod ni two cho ni two fret.

KONSEY ENPOTAN

Li ta pi bon pou nou fe konpos anba yon pye bwa chen oubyen yon 1ot pye bwa ki
renmen jete fey souvan. Nou dwe plase konpos la a 2 meét de pye bwa a pou | pa sevi
1 kom refij pou ensek sere pou nwi pye bwa a. Si nou swiv tout prensip sa yo, sou 6
mwa, konpos la tou pare pou itilize.

